
ᐊᓯᑦᔨᑐᐃᒻᒪᕆᓂᖅ ᐃᓅᓱᑦᑐᓂᑦ ᐱᒍᑦᔨᒍᑎᓂᑦ ᓄᓇᕕᒻᒥ 

 
ᑰᑦᔪᐊᖅ, ᒫᑦᔨ 21, 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓯᑦᔨᑐᐃᒻᒪᕆᕙᓪᓕᐊᓯᓐᓂᖁᑦ 
ᐃᓅᓱᑦᑐᐃᑦ ᐱᒍᑦᔭᐅᒍᑎᖏᓐᓂᑦ ᐱᕕᓕᒫᖓᒍᑦ ᐱᒍᑦᔨᓯᕈᒪᒧᑦ ᓄᓇᕕᒻᒥᐅᑦ ᐱᐊᕋᖏᓐᓂᑦ ᐃᓚᒌᓂᓗ. 
ᐱᓇᓱᐊᕐᑕᐅᓗᐊᖕᖑᐊᕋᓱᑦᑐᖅ ᐃᓂᓪᓚᑎᕆᐊᑦᓯᐊᓗᒍ ᓈᒻᒪᓈᑦᓯᐊᑐᑎᒍᑦ ᐱᒍᑦᔨᔭᐅᓗᑎᑦ ᐊᒻᒪᓗ ᐃᓚᒌᑦ 
ᓄᓇᓕᒻᒥᐅᓗ ᐃᓚᐅᓂᕐᓴᐅᓗᑎᑦ ᐃᓗᕐᕈᓯᒧᓕᖓᓂᕐᓴᒥ ᐊᑑᑎᓂᐊᕐᒪᑕ.  
 
ᐊᔪᐃᓐᓇᕈᑎᐅᒻᒪᕆᓐᓂᖁᑦ ᓯᕗᕐᖐᒐᓱᓐᓂᑎᒍᑦ ᐊᒻᒪᓗ ᓯᕗᓪᓕᖏᓐᓂ ᑐᑭᓕᕇᑦᑐᓂ ᐱᒍᑦᔨᒍᑎᖏᓐᓂ 
ᐃᑲᔪᕐᓯᒐᓱᒍᑎᒋᑦᓱᒋᑦ ᐊᖓᔪᕐᖄᖑᔪᑦ ᐃᓚᒌᖑᔪᐃᓗ. ᐊᒥᓱᒐᓚᓐᓂᑦ ᐱᓇᓱᐊᕐᓂᖁᑦ ᐱᒍᑦᔨᒍᑎᓂᓗ 
ᓄᐃᑦᓯᓱᑎᑦ ᐊᖓᔪᕐᖄᖑᔪᑦ ᖃᓄᕐᑑᕈᓐᓇᓂᕐᓴᐅᓂᐊᕐᒪᑕ ᐱᓀᓗᑕᓂᑦ, ᐱᒍᑦᔨᕕᐅᑉ ᐋᓐᓂᐊᕕᖏᑎᒍᑦ 
ᐅᕝᕙᓗᓐᓃᑦ ᐃᑲᔪᕐᓯᒍᑎᓂᑦ ᐊᑐᐃᓐᓇᐅᕕᐅᑦᓱᑎᑦ ᐃᓚᒌᓄᑦ ᐃᓪᓗᒋᔭᐅᔪᑎᒍᑦ. ᑖᒃᑯᐊ ᓄᓇᓕᒻᒥ ᑎᒥᐅᔪᑦ, 
ᐃᑲᔪᕐᓯᔭᐅᔪᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᖏᓐᓄᑦ, ᑭᖕᖒᒪᓇᓪᓚᕆᑦᑐᓂᑦ ᐃᑲᔪᕐᓯᒍᑎᖃᕐᖁᑦ 
ᓄᓇᕕᒻᒥ ᐃᓚᒌᓄᑦ ᓄᓇᓕᒻᒥᐅᑦ ᐃᑲᔪᕐᓯᓂᖏᑎᒍᑦ.  
 
ᑭᓯᐊᓂᓕ, ᐊᕐᕌᒍᓂᓂ, 444 ᓄᓇᕕᒻᒥᐅᑦ ᐱᐊᕋᖏᑦ ᐊᓂᕐᕋᒥᓂ ᐊᓂᒋᐊᖃᕐᓂᖁᑦ ᐃᓅᓱᑦᑐᐃᑦ 
ᓴᐳᒻᒥᔭᐅᓂᖏᑦᑕ ᐱᒍᑦᔨᒍᑎᖏᑎᒍᑦ 385-ᒐᓚᐅᔪᓂᑦ ᐊᑦᔨᒌᖕᖏᑐᓂ ᐃᓚᒌᖑᔪᓄᕐᓱᑎᑦ. ᐃᓚᒌᓂ  
ᐃᓄᓐᓃᖁᔭᒻᒪᕆᐊᓘᒐᓗᐊᑦ ᐱᐅᒋᔭᐅᓂᕐᓴᐅᓱᓂᓗ ᑕᒪᓐᓇ, ᐃᓱᒫᓗᑎᒋᑦᓱᒍ ᐱᐊᕋᐅᑉ ᐱᑐᑦᓯᒪᓂᖓ 
ᐃᓗᕐᕈᓯᒧᑦ ᐅᖃᐅᓯᕐᒧᓗ. ᓱᑭᐊᖑᒐᓗᐊᖅ, ᐃᓱᐃᑦᑐᒪᕆᐅᒍᑎᐅᔪᖅ ᑌᒣᒍᒪᒍᑎᕗᓐᓂ: ᐃᓄᐃᑦ ᐃᓚᒌᑦ 
ᑎᒍᒥᐊᓚᐅᕐᑐᕈᓐᓇᓂᕋᕐᑐᑦ ᐅᓄᕐᑐᒪᕆᐅᑦᓱᑎᑦ ᐃᓪᓗᒥᐅᖃᑎᒌᖑᑦᓱᑎᑦ. ᑮᓇᐅᔭᑎᒍᑦ 
ᐃᑲᔪᕐᓯᔭᐅᒋᐊᓪᓚᑐᑦᓴᐅᕗᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ. 
 
ᐊᓯᑦᔨᑐᐃᒻᒪᕆᒋᐊᕐᓯᒪᓕᕐᖁᑦ ᐱᐅᓯᐅᒥᒋᐊᕋᓱᓐᓂᒧᑦ ᐃᓅᓱᑦᑐᐃᑦ ᓴᐳᒻᒥᔭᐅᓂᖓᑕ ᐱᒍᑦᔨᒍᑎᖏᓐᓂᑦ 
ᐱᒋᐊᕈᓇᐅᑦᓯᖓᑦᓯᐊᓕᕐᓱᑎᑦ ᒫᓐᓇ - ᑭᖑᓪᓕᐸᐅᒍᓐᓇᕈᓂ - ᐱᒍᑦᔨᕕᒻᒥ, ᐊᕐᖁᑎᖃᕐᓱᑎᑦ 
ᐃᑲᔪᕐᓯᒋᐊᓪᓛᓂᑎᒍᑦ ᓯᕗᕐᖐᒐᓱᒍᑎᓂᑦ ᐊᒻᒪᓗ ᓯᕗᓪᓕᖏᓐᓂᑦ ᑐᑭᓕᕇᑦᑐᓂ ᐱᒍᑦᔨᒍᑎᖏᓐᓂ. ᐅᓇᒋᐊᓪᓚᓗ, 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᒪᓂᒪᕗᑦ ᕿᒥᕐᕈᒋᐊᓪᓛᓂᐊᕐᓂᒥᓂᒃ ᐃᓚᒌᓄᑦ ᑎᒍᒥᐊᓚᐅᕐᑐᕈᓐᓇᑐᑦ 
ᑐᖕᖓᕕᒋᔭᐅᓲᓂᑦ ᐃᓚᒌᖑᔪᑦ ᐃᑲᔪᕐᓯᔭᐅᑦᓯᐊᒍᓐᓇᓂᐊᕐᒪᑕ ᑭᖕᖒᒪᔭᒥᑎᒍᑦ. 
 
 
ᐱᓇᓱᑦᑕᖓ ᒣᓇ ᐴᓐ, ᐃᒫᙰᕐᑎ ᓄᓇᕕᒻᒥ ᐅᕕᒐᕐᑐᐃᑦ ᐃᓚᒋᓪᓗ ᐱᒍᑦᔭᐅᕕᖏᑦᑕ 
ᐊᑕᐅᓯᖕᖑᐸᓪᓕᐊᑎᑕᐅᓂᖏᓐᓄᑦ, ᐊᑦᔨᒌᖕᖏᑐᓂᑦ ᓄᓇᓕᓐᓂ ᑎᒥᐅᔪᓂᓗ ᐱᓇᓱᖃᑎᖃᕐᓱᓂ 
ᐱᓇᓱᐊᒻᒪᕆᖃᑦᑕᖁᑦ. ᐊᔪᐃᓐᓇᕈᑎᖏᑦ ᑐᓂᓯᒪᓚᖀᒍᓐᓇᓯᓐᓂᖁᑦ ᓄᓇᓕᓕᒫᓂᑦ ᐊᒻᒪᓗ ᓄᓇᓕᓕᒫᓂ 
ᑎᒥᐅᔪᓂᑦ ᐱᓇᓱᐊᕐᑕᐅᕙᓪᓕᐊᓂᐊᓯᑎᓪᓗᒍ 37.5 ᐃᓅᓱᑦᑐᐃᑦ ᓴᐳᒻᒥᔭᐅᓂᖓᑕ ᐱᖁᔭᖓ ᑐᕌᒐᖃᕐᓱᓂ 
ᑲᔪᓯᓕᕐᑎᓯᓂᕐᒥᒃ ᐃᓗᕐᕈᓯᒧᓕᖓᓂᕐᓴᒥᒃ ᖃᓄᐃᓗᕈᓯᐅᔪᓂᑦ. ᐃᓱᒪᒋᑦᓱᒍ, ᖃᓄᐃᓗᕈᓯᐅᔪᖅ 
ᐊᓯᑦᔩᒋᐊᕋᔭᕐᑐᖅ ᐃᓅᓱᑦᑐᐃᑦ ᓴᐳᒻᒥᔭᐅᓂᖏᓐᓂ ᖃᓄᐃᓗᕈᓯᐅᓲᓂᑦ ᐊᒻᒪᓗ ᐱᓇᓱᐊᖃᑎᖃᕐᓂᓴᐅᓗᑎᑦ 
ᐃᓚᒌᓂᑦ ᓄᓇᓕᒻᒥᓗ ᐃᑲᔪᕐᑎᓂᑦ.  

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᔪᐃᓐᓇᕈᑎᖃᕐᖁᑦ ᐊᓯᑦᔨᑐᐃᓗᑎᑦ ᐱᐅᓯᐅᒥᑎᑦᓯᓗᑎᓗ ᐃᓅᓱᑦᑐᓂᑦ 
ᐱᒍᑦᔨᒍᑎᓂᑦ, ᐊᔪᐃᓐᓇᕈᑕᐅᓯᒪᓕᕐᖁᑦ ᐱᒋᐊᕐᑎᑕᐅᓯᒪᔪᓂ ᐊᕐᕌᒍᓂᑦ 10ᓂᓂᑦ. ᑲᕙᒪᒃᑯᓄᑦ 
ᐃᑲᔪᕐᓯᔭᐅᒋᐊᖃᓂᐊᕐᖁᒍᑦ ᑲᔪᓯᑎᑕᐅᒍᓐᓇᓂᐊᕐᐸᑕ ᑖᒃᑯᐊ ᐊᔪᐃᓐᓇᕈᑎᐅᔪᑦ, ᑖᒃᑯᐊᓗ ᓇᒻᒥᓂᖅ 
ᐋᕐᕿᒍᓐᓇᕋᑎᒃ ᓱᒃᑯᕈᑎᐅᓯᒪᔪᓂᑦ ᐊᕐᕌᒍᐃᑦ 50 ᐅᖓᑖᓂ. ᓄᓇᓕᒻᒥ ᐱᒋᐊᕐᑐᓂᑦ, ᑐᖕᖓᕕᖃᕐᓱᑎᑦ ᓇᒻᒥᓂᖅ 
ᐊᐅᓚᒍᒪᓂᖅ, ᓄᐃᑦᓯᓂᐊᕐᑐᖅ ᓇᒻᒥᓂᖅ ᐱᒍᓐᓇᓂᕐᒥᒃ ᐃᓅᓱᑦᑐᐃᑦ ᓴᐳᒻᒥᔭᐅᓂᖓᑕ ᐱᒍᑦᔨᓂᖏᓐᓂ 
ᓄᐃᑦᓯᓗᓂᓗ ᐊᒥᓲᓂᕐᓴᓄᑦ ᐊᖏᕐᑕᐅᓯᒪᓗᓂ ᑲᔪᓯᓕᕐᑎᑕᐅᓂᖏᓐᓂᑦ. 
  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: Anne Sellès 
 Communication Officer, NRBHSS 

